
Patent müvəkkilliyinə namizədlərin nəzərinə! 

Xəbər verildiyi kimi, 12 aprel 2026-cı il tarixində Dövlət İmtahan Mərkəzi 

tərəfindən patent müvəkkili statusu almaq istəyən şəxslərin (patent müvəkkilliyinə 

namizədlərin) attestasiyasının test imtahanı (birinci mərhələ) keçirilmişdir. 

Test imtahanının nəticələrinə əsasən 31 namizəd 50 və daha çox bal toplayaraq 

attestasiyanın ikinci mərhələsində müsahibədə iştirak etmək hüququ qazanmışdır. 

Əqli Mülkiyyət Agentliyinin “Patent müvəkkili statusu almaq istəyən şəxslərin 

(patent müvəkkilliyinə namizədlərin) attestasiyasının ikinci mərhələsinin 

(müsahibənin) təşkili və keçirilməsi üzrə Attestasiya Komissiyası”nın qərarına əsasən, 

attestasiyanın ikinci mərhələsi (müsahibə) 2026-cı ilin 23-25 sentyabr tarixlərində 

keçirilmişdir. 

Patent müvəkkiliyinə 31 nəfər namizədin 30 nəfəri müsahibədə iştirak etmişdir. 

Namizədlərin hər biri sənaye mülkiyyəti (ixtira, faydalı model, sənaye nümunəsi, 

coğrafi göstərici) sahəsində qanunvericiliyə, o cümlədən müvafiq beynəlxalq 

konvensiya və müqavilələrə, müəlliflik hüququ (sənaye mülkiyyəti ilə kəsişmə halında), 

habelə Cinayət Məcəlləsində, İnzibati Xətalar Məcəlləsində əqli mülkiyyət hüquqlarına 

dair nəzərdə tutulan müddəalar üzrə sualları cavablandırmışdır. Cavabların obyektiv 

qiymətləndirilməsi məqsədilə müsahibənin videoyazısı əsasında cavabların emalı 

prosesi aparılır. Nəticələr növbəti həftə Agentliyin internet saytında yerləşdiriləcək. 

 

 

 

 


